
Tighont ta

San
Kkele' tu nno

Na wongeh tighont tuu te ma
bo

San ne kele' tighont tuta tuu no. Wa Kkele' u’yel
tu'ni niba saan.

Kukpieku kuu ni ni’ba saan na wongeh u kele' ku
ki de' wa. U lii kele' ki de' Kristo yaab biba ne, bi
paan’ binib biba bo bi'woknm 1ja kpe sen bo. Nen
bo ne San kele' kugbonku kuu ki toke' ba li kaanh
ku ki ye be 1 liike bi'yul bo nin mi ya woknm.

Kugbonlieku ni, San yih u’ba «ucien ne.» U kele'
ku ki de' upii uba nin w’bumu ne. Upii uba nin
u’bumu nno yé Kristo ya taanl liba nin li'nib ne.

Usaakreh bali kaan kunnoya ghenent be i li yie
tob, ki li pe Yesu ya woknm bo monmonm ne.

Won unibaab ne kele' kugbontaaku ki de' uje
uba, ki peke' wo, kime u pe tighemodnt ya sen bo,
ki toreh Kristo yaab. U liebe' ki lienh ujeto mo
b6. U yie' «ucien» ya niobu bd, ka teknh cenb mo
(mighiirm 9-10). U ti liebe' ki lienh ujeto uba mo
ya ghber, u teke' Yesu ki jin' (migbiirm 11-12). U
saakreh ukpiek nno ya ghenentwonili peuyajeya
tetem bo ne.

Mifuobmya gber
1Ti tokeh ne ti cii' na, timunbu laa' ng, ti nuore'
ng, tinuo me' ne nno ya gher ne. Tigber bugben 1a
te haali tibont ke ya cincinyo ne, ki yé limiel ya

gher. 2 Mifuobm nno ya daan taa' uw’ba ki wuon' te,
ti laa' wo ne ki kundeh imadn, ki tokeh ne *limiel 1a
na nmobe ghenm ya gbher. Wa yé limiel ya daan nno
1a te nin Baa Uwien ng, ki taa' w’ba ki wuon' te. 3 Ti
cii' na, kilaa' n¢ nno, ti tokeh ni'mo ni ya gher ne, njo
tinbi nin ninbi i 1i te ufiokpaan ni. TiMiokpaan nno
yé uriokpaan wa tinbi nin ti’'Baa Uwien nin u’Bije
*Yesu Kristo nmobe wu nno ne. 4 Ti yie ti li nmobe
uyensonge kiti gben ne. Nen bo ne ti kele' tigher tuu
no ki de' ne.
Ne men licinniunl ni ki ko kuwenwenku ni

> Ti cii' tigher ta *Yesu saan nno, ti tokeh ne tun
so: Uwien yé kuwenwenku ne, cinfiunl yja te u'ni.
6 Tilienh ki teh tinbi nin Uwien nmobe uriokpaan,
ki liebe' ki te licinriunl ni la, ti yé bitonnendenb
ne, ta nmobe ghemdnt. 7 Ama ti te kuwenwenku
ni ten Uwien te kuwenwenku ni ma la, ti nymobe
uriokpaan nin tob ne. Ne u'Bije *Yesu ya sem sokreh

ti'biere ke. _ ) )
8Ti len' ki ye ta nmobe bicre la, ti tulndeh ti’ba

ne, ghemdnt nate ti’fel ni. 9 Tikpiire' ti’biere ki toke'
Uwien la, u li fére te, ki sokre ti’fel ki rien na ke bre,
kime u cuube ne ki yé ugbemdndaan. 10 Ti len' ki
ye ta teh biere la, ti yin' Uwien utonnendaan ne, ne
u’gber na te ti'fel ni.

2

Kristo ne yé ucendenduol
IN’bumu, ma yie nili teh biere. Nen bo ne n kele'
tigher tuu ki de' ne. Ama unil tien' ibiere monon
la, ti ymobe *ucendenduol uba ti’'Baa Uwien saan.
Won si: *Yesu Kristo ughemsndaan. 2U taa' uwba ki
tien' lituorl ki de' Uwien rjo Uwien 1i fére te ti’biere

ne. Na yé ti'yi baba, u li fére unendun ya nib ke mo
yine.

3Ti tuo' Uwien ye na la, nen ne wongeh te ki teh
ti monbe ki ben Uwien. 4 Wa ke ye u ben Uwien, ka
tuo'uyenala, uyé utonnendaan ne, ne ghemdnt na
te u’fel ni. > Ama wa ke boh Uwien ya gber la, won
ne cinbe ki yie Uwien ki ti ghen'. Nno ne ti monbe
ki ben ki ye tinbi nin Uwien te. 6 Wa ke ye won nin
Uwign te la, wo 11 i fuobe ten *Yesu Kristo 1a fuobe
ma bo.

Liyie men tob
(San 13:34-35)

7 N’jotiebe, na yé wobfenl ne n kich ki dienh ne,
ama ni yé liwobkpaal ne. Nila cin' ki paan' *Yesu
Kristo ya sen bo ma nno, ne ki cii' le. Liwobkpaal
bugben yé tigher ta ni la cii' tu nno ne. 8 Nin nen ke
1o, n Kele' liwobl 18 ki de' ne nno yé lifenl ne. Ninbi
nin *Yesu Kristo ya tetem ne wongeh ki teh liwobl
nno mon. Kime licinfiunl benh ki ghendeh ne, ne

kuwenwenmdsnku cin' ki wendeh.
9Wa ke ye u te kuwenwenku ni, ki nen u’'to la, u

bie ki te licinrfiunl ni ne. 10 Wa ke yie u'to la, u te
kuwenwenku ni ne. Bonn na te u'fel bo ki fre ki

cére wonitien na bre. 11 Amawake nenu’tola, ute
licinfiunl ni ne, ki cuonh ka ben u joh na bd. Kime
licinfiunl nno juon' wo yo.

Ni'nun la li mn unendun nin u’bont bo
12N’bumu, n kich tigbher tuu 1i de ne, kime Uwien
fére' ne ni’biere *Yesu Kristo ya yel bo npo.
13N’baambe, n kich tigher tuu 11 de ne,
kime ni ben wa te haali tibont ke ya cincinyo.
Bifenbe, n kich tigbher tuu 1i de ne,

kime ni faake' nin usenpol ubiero no.
14 N’bumu, n kele' tigher tuu ki de' ne,

kime ni ben Baa Uwien.
N’baambe, n kele' tigher tuu ki de' ne,

kime ni ben wa te haali tibont ke ya cincinyo.

Bifenbe, n kele' tigber tuu ki de' ne,

kime ni nymobe mituom,

Uwien ya gher te ni’fel ni,

ne ni faake' nin usenpol ubier.

15La yie men ugendun wuu, ki niireh nin tibont ta
te u'ni.

Wa ke yie unendun wuu la,

wa ymobe Baa Uwien ya yiem.

16 Kime iyenmaalbicre ya te unisaal ya f&él bo nno

nin u nmobe ununfoke wa u lenh tibont ta bo nno

nin u nmobe tighengt ta u’faal bo nno

nafien' Baa Uwien saan,

tu’ke fien’ uyendun wuu ni ne,

ki yé unendun yaar.

17*Upendun wuu nin tibont ta binib ya nun foke
tu’bo nno ke i ghen, ama wa ke teh Uwien
yie na la, udaan li tuu ki te ne.

Na li tore ne ni bende Kristo ya nennend

18 N'bumu, ni sien' waamu ne ughengbenyo 1
baa. Ni la cii' bi ye Kristo ya nennend li baa ni.
Fenfenno wuo Kristo ya nennendb baa' ki yebe. Nen
bo ne ti bende' ki ye ni sien' waamu ne ugheng-
benyo 1i baa. 19Bila te ti’cekl ni, ne ki siere' ti’saan.
Balila yé ti'yaab. Bibila yé ti'yaab la, bi bi bic ki
te ti'ni ne. Bisiere' ti’'saan ma nno, nen Ne wuon' te
ni wien ki ye bi'’ke na Ii monbe ki yé ti'’yaab.

20Ninbi ben won, Kristo de' ne *Mifuoriaanm ppo.
Nen bo ne ni'ke ben na yé tighemdnt. 21 Na yé na
ben ghbemdnt ne cére' n kele' tigher tuu ki de' ne. Ni
ben tighemdnt ma nno ne cére' n kele' tu ki de' ne.
Ni ben ki ye tonnenku nja te gbemant ni.

22 Nme yé utonnendaan-i? Na yé wa nich ki teh
*Yesu na yé Uwien ya Nigendke Kristo-oo? U ya
daan ne yé *Kristo ya nennend, ki nich ki teh wa
ben Baa Uwien nin u’Bije. 23Wa ke nie' ki ye wa ben
Uwien ya Bije la, u ni¢' ki ye wa ben Baa Uwien mo
ne. Wa ke ye u ben Uwien ya Bije la, won nin Baa
Uwien kpe buniobu ne.

24 Ninbi won, cére men ni la cii' tigber ta haali
micincinm nno 11 li te ni’fel ni. Tigber ta nila cii' tu
micincinm nno te ni’fel ni la, ni te nin Baa Uwien
nin u'Bije ne. 25U puon' ki ye u li de te nibonn na
nno, nen si: *limiel 18 na ymobe ghenm ne.

26 N kele' tigher tuu ki de' ne 1i toke ne binib ba
nuunh be 11 tuln ne nno b6 ne. 27 Ninbi ben won,
Kristo de' ne *u’Fuoriaanm ne mi tuu ki te ni’bo, ne
na ji nuunh nil 1 wokn ne u’'gber. *U’Fuoriaanm
nno ne woknh ne ni'’ke. Ml woknh ne na nno yé
tighemont ne, ma nendeh. Li te men nin Kristo,
*uw'Fuoriaanm wokn' ne ma bo.

28 N’bumu, li te men nin Kristo fenfenno rjo lidaali
1a uli baa nj, ki fien u’ba upaan bo binib ke 11 Ie wo
nno ti li nmobe midum 1o fe la cuo te unun bé.

Uwien ya bumu najili teh bicre
29 Ni ben ki ye Kristo yé ughemdndaan ma nno,
bende men ki ye unil wa ke teh na cuube la, u yé
Uwien ya buk ne.

1Liike men Baa Uwien yie te ni ti kpe ma. U yie
te ki ghien' haali ki ti yin' te wbumu. Ti monbe ki
yé wbumu ne. *Unendun ya nib na ben te, kime ba
ben Uwien yé udaan wa. 2 N'jotiebe, fenfenno wuo
ti yé Uwien ya bumu ne. Ama ta laan ben tild li te
ma bo. Tinin ben ki ye Kristo 14 li rien u’ba upaan
bo uyo wa nno, tili naan won ne, kime ti li le wo, u
te ten uli te ma bo ne. 3Wa ke ymobe Kristo boliya
dendenl la, wa ji nmobe joknt ten Kristo na nmobe
joknt ma.

4'Wa ke teh ibiere la, u wie' yiko ne, kime yiko
ya wiem yé ibiere ne. 5 Ni ben ki ye Kristo baa'
ugendun wuu ni wo 1 gben ibiere ne. Ne biere iba
monon 1na te uni. % Wa ke te nin wo la, wa ji teh
biere. Wa ke teh ibicre la, wa laa' wo, ka ben wo

mo.

7 N'bumu, la cére men uba 1 tuln ne. Wa ke
teh na cuube la, u yé ugbemdndaan ten Kristo yé
ugbemdndaan ma ne. 8 Wa ke teh ibicre yé usenpol
yo ne, kime usenpol yé ubierdaan ne haali tibont ke
ya cincinyo. Nen bo ne Uwien ya Bije baa' unendun
wuu ni wo 11 gben usenpol ya tuon.

9'Wa ke yé Uwien ya buk na ji li teh bicere, kime
Uwien ya tetem te u'ni. Uyé Uwien ya buk ma nno,
wa 11 fre ki tien biere. 10 Wa ke teh na na cuube,
ka yie u'to la, wa yé Wien ya buk. Nen ne céreh bi

bendeh ba yé Uwien ya bumu nin ba yé usenpol
yaamu.

Liyie men tob
11 Ni 1a cii' tigber ta haali micincinm nno tun si:
«Tiliyie tobne.» 12La cére men tili te ten Kayen. U
1a yé usenpol ubiero yo ne, ki ku' u'ninje. Be bo ne

u ku' wo? U la ku' wo, kime u ya tuon 1a bre ne, ne
u'ninje ye cuube.

13 N'yaabg, *unendun ya nib nen ne la, la cére
men ne 1 cuo ne yokm. 14 Tinbi yie ti’tob Kristo
yaab ma nno ne cére' ti bende' ki ye ti fien' mikuum
ni ki kon' mifuobm ni. Wa ke nja yie u’to la, u bie ki
te mikuum ni ne. 15 Wa ke nen u’to la, u yé unikul
ne. Ne ni ben ki ye limiel 14 na ymobe ghenm na te
nikul ni. 16 Na so cére' ti bende' miyiem ya tingi:
Kristo teke' tinbi ya kuum ne ki kpo'. Ni mon ti'mo
1 teke ti'tob ya kuum ne ki kpo. 17 Unil nymobe lifaal
ugendun wuu ni, ki laa' ni pore' u’to, ne wa tuo' wo
1i yukre ki tore wo la, u nmobe Uwien ya yiem mila
bo? 18 N’bumu, la cére men ti li yie tob buriobu ni,
cére men tili sonh ituon ya wongeh ki teh ti monbe
ki yie tob.

19-20 Nen ne li cere ti bende ki ye ti pe tighemdnt
bo. Ni yé ti'yenmaale monon ne biindeh te
la, ti'yenm do Uwien saan ne, kime Uwien
cen' ti'yenmaale, ki ben tibont ke. 21 N'jotiebe,
t'yenmaale na biindeh te la, ti nymobe midum
Uwien saan. 22 Ne ti mi¢' wo na ke la, u dienh te n¢
ne, kime ti boh w'wobl ne ki songreh u'yenm. 23U
de' te liwobl 1a nno si: ti teke u'Bije *Yesu Kristo ki
ji, ki 1i yie tob, ten won *Yesu Kristo toke' te ma bo.
24'Wa ke boh Uwien ya wobl la, u te nin Uwien, ne

Uwien mp te nin wo. U de' te Mifuoriaanm ma nno
ne cére' ti ben ki ye u te nin te.

4

Ni li tien ma ki bende Mifuoniaanm te ba bo

I N’jotiebe, lali teknh men binib ba ke lienh ki teh
bi nmobe *Mifuoriaanm nno ki jinh, ama ni sekn ki
bende ki ye *Mifuoriaanm ne cére' bilienh ki yaan
ki teke be ki ji. Kime bitonnenriobonsoknb ji ghe
ne unendun ni. 2Na so li cére ni bende binib ba
nmobe *Uwien ya Fuoriaanm: wa ke lienh ki teh
*Yesu Kristo monbe ki baa' unendun wuu ni nin
tinisaalgbenent la, won ne yé Uwien yo. 3 Wa ke
lienh ki teh Kristo nja baa' nin nisaalgbenent la, wa
yé Wien yo, u yé Kristo ya nennend yo ne. Ni cii' bi
ye Kristo ya nennend li baa ni. Fenfenno wuo u baa'
ugendun ni po.

4Ninbin’bumu, niyé Uwien yaab ne, ne ki faake'
nin *bitonnennicbonsoknb nno, kime *Uwien ya
Fuofiaanm ma te ni'ni nno faa ki cen' Kristo ya
nennend wa te uendun ni nno. > Ben yé ungendun
yaab ne. Nen bo ne bi lienh unendun ya lenm, ne
unendun ya nib cengeh bi’bé. ¢ Tinbi ben won, ti yé
Uwien yaab ne. Wa ke ben Uwien ne cengeh ti’bd.
Wa ke nayé Wien yonja cengeh ti’bd. Nen ne cére' ti
bende' *Mifuoriaanm, men ma yé tighemont nno te
binib ba ni, ki cére' ti bende' usenpol utonnendaan
mo te binib ba ni.

Miyiem nich Uwien saan ne

7 N’jotiebe, cére men ti li yie tob, kime miyiem
nen' Uwien saan ne. Wa Ke nmobe miyiem la, u yé
Uwien ya buk neg, ki ben Uwien. 8 Wa na nymobe
yiem la, wa ben Wien, kime Uwien yé miyiem ya
daan ne. 9 Uwien wuon' te wyiem ma bo so: u son'
niu’Bijebaab unendun wuu ni o won bo tili fuobe
ne. 10Miyiem nno si nd so: na yé tinbi ne yie Uwien,
Uwien ne yie te, ki son' ni u’'Bije unendun ni, wo 11 14

taa u’ba ki tien lituorl ki de Uwien 1o wo 1 fére te

ti'biere. _ _ .
11 N’jotiebe, Uwien yie te nno ma nno, ni kpe ti'mo

riliyie tobne. 12Ubaakpelekilaa' Wien. Tiyie tob
la, Uwien te nin te ne, ne u’yiem te ti'ni ki ti ghen'.
13 Na cere' ti ben ki ye ti te nin Uwien ne Uwien

mo te nin te nno si: u de' te *u’Fuonaanm. 14 Tinbi
laa’ Uwien ya Bije, ne ki kundeh imdn ki teh u’Baa

ne son' woniugendun wuu ni, worildliyé unendun
ya nib ya Nmienl. 15 Wa ke lienh ki teh *Yesu yé
Uwien ya Bije la, Uwien te nin udaan ne, ne umo
te nin Uwien. 16 Tinbi ben Uwien yie te ma bo, ne ki
teke' ki jin'.

Uwien yé miyiem ya daan ne. Wa ke ymobe
miyiem la, u te nin Uwien ne, ne Uwien mo te nin
wo. 17 Na cere' miyiem te ti'ni ki ti gben' no ti li
nmobe midum Uwien li bu binib tibuur lidaali 1a
nno si: Kristo te ma bo nno, ti'mo te nno ne unendun
wuu ni. 18 Jewaanbu na te yiem ni. Miyiem ma
mon ki ti gben' gbhendeh bujewaanbu ne. Utudere
bo ne binib fenge. Unil wa fenge na laan ymobe
yiem ma mon Ki ti gben'.

19 Tinbi yie Uwien, kime won ne kpie' ki yie' te.
20 Unil lienh ki teh u yie Uwien, ka yie u'to la, u
yé utonnendaan ne. Kime nil na yie u’'to wa u lenh
wo la, wa 11 fre ki ye u yie Uwien wa wa lenh wo.
21*Yesu Kristo de' te liwobl 1a so: unil yie Uwien la,
wo 11 1i yie u’'to mo.

S

Teke men Uwien ya bije ki ji, ki faake nin unendun
1'Wa ke teke' ki jin' ki ye *Yesu yé Uwien ya
Nigendke Kristo la, udaan yé Uwien ya buk ne. Wa

ke yie kibuk ya baa la, u yie wbuk mo ne. 2 Ti yie
Uwien ki boh u'wob la, nen ne wongeh ki teh ti yie
wbumu. 3 Kime Uwien ya yiem si: ti li boh w'wob
ne. Ne wwob nno na faa. 4 Wa ke yé Uwien ya
buk ne faakreh nin unendun. Ti'tekjim ne céreh
ti faakreh nin unendun. 5 Nme yé unil wa faakreh
nin unendun-i? Won si: wa teke' ki jin' ki ye *Yesu
yé Uwien ya Bije.

Yesu Kristo ya monkunb

6 Won *Yesu Kristo ne baa' ni nin mifiunm nin
mistm™. Na yé u baa' nin mifiunm baba ne, u baa'
nin miriunm nin misem ne. *Mifuoriaanm kundeh
imdn, kime mi yé imdn ne. 7 Bi te bimdnkunb bita
ne. 8 Ben si: Mifuoriaanm nin miriunm nin misém.
Ben bita nno ke kpe buriobu ne. 9 Ti teknh binib
ya monkun la, ti li ben ki ye Uwien ya mdnkun
cen' binib yu. Uwien ya mdnkun nno si: u kun'
imdn ki ye *Yesu monbe ki yé u’Bije ne. 10 Wa teke'
Uwien ya Bije ki jin' la, u tuo’' Uwien kun' imdn ya
nno ne. Ama wa nja teke' Uwien ki jin' 1a, u yih wo
utonnendaan ne, kKime wa teke' Uwien kun' u’Bije
bo imdn ya nno ne ki jin'. 11 Uwien ya mdnkun nno
si: u de' te limiel 1a na nmobe ghenm, ne u'Bije ne
yé limiel nno ya daan. 12 Wa te nin Uwien ya Bije
ne nmobe limiel nno. Wa nja te nin Uwien ya Bije na
mobe l¢.

Tigbeforkaar
13N kele' tigher tuu ke ki de' ne 5o ni bende ki ye
ninbi ba teke' Uwien ya Bije ki jin' nno, ni nmobe
limiel 1a na nmobe gbenm ne. 14 Ti ymobe midum

5:6 Yesu Kristo ne baa' ni nin mifitunm nin misem ya tingi si: Bi
sli' wo Uwien ya fiunm nin uw’kuum ne.

ma Uwien saan si: ti mie' wo nd ke u’yiem bo la, u
cengeh ti'bd ne. 15 Ti ben u cengeh ti’bé ma nno, ti
mic' wo na ke la, ti du ki ye ti laa' n¢ ppo.

16 Unil laa’' u'to teh ibiere ya na kuuleh la, wo 1i
kaare ki de wo o Uwien 1 tuore u’fuobm, ni yé
ibiere nno na monbe ki kuuleh ne la. Kime ibiere
iba te ki kuuleh, ma niireh be 11 kaare ki de binib
ba teh i ya biere. 17 Ituon ya ke na cuube yé ibicre
ne. Ama na yé ibiere ke ne kuuleh.

18 Ti ben ki ye wa ke yé Uwien ya buk na ji teh
biere, kime Uwien ya Bije gu wo, ne usenpol ubiers
na 1 fre ki tien wo niba. 19 Ti ben ki ye tinbi yé
Uwien ya bumu ng, ki ben mo ki ye unjendun ya nib
ke te usenpol ubiero ya wobl ni ne. 20 Ti ben ki ye
Uwien ya Bije baa' ki wuon' te ti li tien ma ki bende
Uwenmbdn ne. Ti te nin Uwenmadn ne, ki fe u'Bije
*Yesu Kristo bo. Won ne yé Uwenmbdn, ki yé limiel
1a na nmobe ghenm ya daan.

21 N'bumu, liike men ni’yul bo nin ibule ya gber.

